
Na osnovu člana 43. Poslovnika o radu Općinskog
vijeća Donji Vakuf (''Službeni glasnik Općine Donji
Vakuf',' broj: 5/08, 2/10 i 4/10), Općinsko vijeće
Donji Vakuf, na 2. redovnoj sjednici održanoj
29.12.2016.  godine, donosi

PROGRAM RADA
OPĆINSKOG VIJEĆA DONJI VAKUF

ZA 2017. GODINU

I	 Program rada Općinskog vijeća Donji Vakuf
za 2017. godinu (u daljem tekstu: Program) sadrži
poslove i zadatke Općinskog vijeća koji proizilaze iz
njegove nadležnosti utvrđene ustavom, zakonom i
Statutom Općine, koji se ostvaruju kroz pripremu  i
rad redovnih sjednica Vijeća, a ukoliko se ukaže
potreba Vijeće može održati tematsku ili vanrednu
sjednicu.	 Uspješnost realizacije zadataka utvrđenih u
Programu zahtijeva odgovornost i ažurnost
predlagača u poštivanju utvrđenih rokova.	 Zadaci u Programu se sistematizuju prema
rokovima predviđenim za njihovo izvršavanje, kako
slijedi:

PERIOD JANUAR – MART 2017. GODINE

Normativno – programski dio aktivnosti Vijeća

1. Program izgradnje objekata komunalne
infrastrukture za 2017. godinu
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

2. Odluka o prosječnoj konačnoj građevinskoj cijeni
korisne stambene površine na području Općine Donji
Vakuf u 2016. godini
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

3. Odluka o usvajanju prijedloga Prostornog plana
Općine Donji Vakuf 2014. – 2034.
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

4. Odluka o provođenju Prostornog plana Općine
Donji Vakuf 2014. – 2034.
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

5. Odluka o utvrđivanju imena ulica i trgova i
označavanju zgrada brojevima
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

6. Program utroška sredstava komunalne naknade
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

7. Odluka o dodjeli stipendija redovnim studentima
za akademsku 2016/17 godinu
Obrada: Služba za društvene djelatnosti, opću upravu
i civilnu zaštitu
Predlagač: Općinski načelnik

8. Odluka o provođenju izbora za članove Savjeta
mjesnih zajednica
Obrada: Služba za društvene djelatnosti, opću upravu

i civilnu zaštitu
Predlagač: Općinski načelnik

9. Rješenje o imenovanju Komisije za provođenje
izbora za članove Savjeta mjesnih zajednica
Obrada: Služba za društvene djelatnosti, opću upravu
i civilnu zaštitu
Predlagač: Općinski načelnik

10. Odluka o finansiranju političkih stranaka
Obrada: Služba za privredu, finansije i inspekcijski
nadzor
Predlagač: Općinski načelnik

11. Operativni budžetski kalendar za izradu i
donošenje budžeta za 2017. godinu
Obrada: Služba za privredu, finansije i inspekcijski
nadzor
Predlagač: Općinski načelnik 	
12. Poslovnik o radu Općinskog vijeća Donji Vakuf
(izmjene i dopune)
Obrada: Komisija za statut i propise
Predlagač: Komisija za statut i propise

13. Odluka o kriterijima i postupku za odabir članova
stalnih i povremenih radnih tijela općinskog vijeća
(izmjene i dopune)
Obrada: Komisija za izbor i priznanja
Predlagač: Komisija za izbor i priznanja

 Donošenje odluka i drugih akata iz
nadležnosti Općinskog vijeća na prijedlog Općinskog
načelnika (iz tekuće djelatnosti Općinskih službi za
upravu) kao i na osnovu prijedloga drugih ovlaštenih
predlagača, u skladu sa odredbama Poslovnika o radu
Općinskog vijeća Donji Vakuf.

Tematsko -  izvještajni dio aktivnosti Vijeća

1. Informacija o realizaciji Programa rada Općinskog
vijeća Donji Vakuf za 2016. godinu
Obrada: Stručna služba općinskog vijeća i općinskog
načelnika
Izvjestilac: Predsjedavajući općinskog vijeća

2. Izvještaj o radu Općinskog načelnika i Općinskih
službi za upravu u 2016. godini sa Izvještajem o stanju

rješavanja predmeta upravnog postupka
Podnosilac: Općinski načelnik i rukovodioci
službi	 	 	 	
3. Izvještaj o izvršenju Budžeta Općine Donji Vakuf
za 2016. godinu
Obrada: Služba za privredu, finansije i inspekcijski
nadzor
Predlagač: Općinski načelnik

4. Izvještaj o korištenju sredstava budžetske (tekuće)
rezerve za 2016. godinu
Obrada: Služba za privredu, finansije i inspekcijski
nadzor
Predlagač: Općinski načelnik

5. Izvještaj o stanju u oblasti građenja na području
Općine Donji Vakuf
Obrada: Služba za privredu, finansije i inspekcijski
nadzor
Podnosilac: Općinski načelnik 		 		 	
6. Informacija o problematici javnog prevoza putnika
u Općini Donji Vakuf
Obrada: Služba za privredu, finansije i inspekcijski
nadzor
Predlagač: Općinski načelnik

7. Informacija o stanju korištenja javnih površina i
poslovnih prostorija u vlasništvu Općine Donji Vakuf
Obrada: Služba za prostorno uređenje, katastar i
imovinsko pravne poslove
Podnosilac: Općinski načelnik

8. Izvještaj o realizaciji Programa izgradnje objekata
komunalne infrastrukture za 2016.godinu
Obrada: Služba za prostorno uređenje, katastar i
imovinsko pravne poslove
Podnosilac: Općinski načelnik

9. Informacija o radu i funkcionisanju mjesnih
zajednica Općine Donji Vakuf
Obrada: Služba za društvene djelatnosti, opću upravu
i civilnu zaštitu
Podnosilac: Općinski načelnik

10. Informacija o dodjeli stipendija studentima za
2015. i 2016. godinu

Obrada: Služba za društvene djelatnosti, opću upravu
i civilnu zaštitu
Predlagač: Općinski načelnik

11. Informacija o stanju zaštite od požata i
vatrogastvu, praćenje i izvršavanje Plana zaštite od
požara za područje Općine Donji Vakuf
Obrada: Služba za društvene djelatnosti, opću upravu
i civilnu zaštitu
Predlagač: Općinski načelnik

12. Izvještaj o radu Komisija i radnih tijela koje
formira Općinsko vijeće
Podnosilac: Predsjednici Komisija i radnih tijela

13. Izvještaj o izvršenim procjenama prometa
nepokretnosti i prava za 2016. godinu
Podnoslac: Komisija za procjenu prometne
vrijednosti nekretnina

14 .  I zv j e š ta j  o  radu  Opć inskog  j avnog
pravobranilaštva Bugojno u 2016. godini
Obrada: Općinski javni pravobranilac
Podnosilac: Općinski javni pravobranilac

15. Informacija o radu Biroa – ispostave za
zapošljavanje Donji Vakuf u 2016. godini
Obrada: Šef Biroa za zapošljavanje
Podnosilac: Šef Biroa za zapošljavanje

16. Informacija o stanju bezbjednosti, javnog reda i
mira na području Općine Donji Vakuf u 2016. godini
Obrada: Policijska stanica Donji Vakuf
Podnoslac: Policijska stanica Donji Vakuf		 	 	 	
17. Informacija o planu kulturnih manifestacija u
Općini Donji Vakuf za 2017. godinu
Obrada: JU Centar za kulturu, informisanje i sport
Donji Vakuf
Podnoslac: JU Centar za kulturu, informisanje i sport
Donji Vakuf

18. Informacija o planu sportskih aktivnosti i
manifestacijama u Općini Donji Vakuf za 2017.
godinu
Obrada: Sportski savez Općine Donji Vakuf
Podnoslac: Sportski savez Općine Donji Vakuf

19. Izvještaj o radu Javnih ustanova u 2016. godini:
- Centar za kulturu, informisanje i sport Donji Vakuf
(uključujući Dom kulture i JP Radio-televizija Donji
Vakuf)
- Dječiji vrtić Donji Vakuf
- Dom zdravlja Donji Vakuf
- Apoteka Donji Vakuf
- Centar za socijalni rad Donji Vakuf
Podnosilac: Direktor i Upravni odbor javne ustanove

20. Izvještaj o radu Javnog komunalnog preduzeća
Gradina d.o.o.  Donji Vakuf u 2016. godini
Podnosilac: Direktor i Nadzorni odbor javnog
preduzeća

21. Izvještaj o radu Vatrogasnog društva Donji Vakuf u
2016. godini, sa izvještajem o radu Fonda za
vatrogastvo,
Podnosilac: Upravni odbor Vatrogasnog društva
Donji Vakuf

PERIOD APRIL – JUNI 2017. GODINE

Normativno – programski dio aktivnosti Vijeća

1. Strategija razvoja sporta
Obrada: Sportski savez Općine Donji Vakuf
Podnoslac: Općinski načelnik

2. Odluka o potvrđivanju rezultata izbora za članove
Savjeta mjesnih zajednica
Obrada: Služba za društvene djelatnosti, opću upravu
i civilnu zaštitu
Podnosilac: Općinski načelnik

3. Odluka o javnom redu i miru
Obrada: Služba za privredu, finansije i inspekcijski
nadzor
Predlagač: Općinski načelnik

 Donošenje odluka i drugih akata iz
nadležnosti Općinskog vijeća na prijedlog Općinskog
načelnika (iz tekuće djelatnosti Općinskih službi za
upravu) kao i na osnovu prijedloga drugih ovlaštenih
predlagača, u skladu sa odredbama Poslovnika o radu
Općinskog vijeća Donji Vakuf.

Tematsko -  izvještajni dio aktivnosti Vijeća

1. Informacija o realizaciji Programa rada i zaključaka
Općinskog vijeća za period januar – mart 2017. godine
Obrada: Stručna služba općinskog vijeća i općinskog
načelnika
Podnosilac: Predsjedavajući vijeća

2. Izvještaj o utrošku sredstava Budžeta Općine Donji
Vakuf za period od 01.01. do 31.03.2017. godine
Obrada: Služba za privredu, finansije i inspekcijski
nadzor
Podnosilac: Općinski načelnik 		 		 	 	
3. Informacija o stanju u oblasti poljoprivrede na
području Općine Donji Vakuf
Obrada: Služba za privredu, finansije i inspekcijski
nadzor
Podnosilac : Općinski načelnik 	 	
4. Informacija o zbrinjavanju napuštenih i izgubljenih
životinja na području Općine
Obrada: Služba za privredu, finansije i inspekcijski
nadzor
Predlagač: Općinski načelnik	 	 	
5. Informacija o stanju javne rasvjete u gradu i ostalim
mjesnim zajednicama sa osvrtom na potrošnju
električne energije na području Općine
Obrada: Služba za prostorno uređenje, katastar i
imovinsko pravne poslove
Podnosilac: Općinski načelnik

6. Informacija o stanju putne infrastrukture (ulice,
lokalni i nekategorisani putevi) na području Općine
Obrada: Služba za prostorno uređenje, katastar i
imovinsko pravne poslove
Podnosilac: Općinski načelnik	 	
7. Informacija o stanju maloljetničke delikvencije na
području Općine Donji Vakuf, sa prijedlogom mjera
za suzbijanje iste
Obrada: J.U. Centar za socijalni rad Donji Vakuf
Podnosilac: J.U. Centar za socijalni rad Donji
Vakuf	 	 	
8. Informacija o narkomaniji i drugim ovisnostima na
području Općine Donji Vakuf, sa prijedlogom mjera
za suzbijanje iste

Obrada: J.U. Centar za socijalni rad Donji Vakuf
Podnosilac: J.U. Centar za socijalni rad Donji
Vakuf	 	 	
9. Informacija o stanju sporta na području Općine
Donji Vakuf, sa informacijom o stanju sportskih
objekata
Obrada: Sportski savez
Podnosilac: Općinski načelnik

10. Izvještaj o stanju JKUP ''Čistoća'' d.o.o. Donji
Vakuf sa bilansom stanja i uspjeha za 2016. godinu
Obrada: Služba za privredu, finansije i inspekcijski
nadzor
Podnosilac : Općinski načelnik 	 	
11. Informacija o prikupljanju i odlaganju
komunalnog otpada iz domaćinstava i privrednih
subjekata
Obrada: JKP ''Gradina'' d.o.o. Donji Vakuf
Podnoslac: Direktor JKP ''Gradina'' d.o.o. Donji
Vakuf

12. Informacija o stanju u oblasti turizma na području
Općine Donji Vakuf
Obrada: Služba za privredu, finansije i inspekcijski
nadzor
Podnosilac : Općinski načelnik 	 	
PERIOD JULI – SEPTEMBAR  2017. GODINE

Normativno – programski dio aktivnosti Vijeća

1. Program obilježavanja Dana Općine Donji Vakuf
Obrada: Stručna služba općinskog vijeća i općinskog
načelnika
Predlagač: Komisija za izbor i priznanja		 	 	 	
2. Odluka o dodjeli priznanja
Obrada: Stručna služba općinskog vijeća i općinskog
načelnika
Predlagač: Komisija za izbor i priznanja	
3. Odluka o pristupanju izradi Urbanističkog plana
Općine Donji Vakuf 2017. – 2027. godina (Program
mjera i aktivnosti izrade Urbanističkog plana Općine
Donji Vakuf - Programske smjernice izrade
Urbanističkog plana)

Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

4. Odluke o utvrđivanju granica Regulacionih planova
Obrada: Služba za prostorno uređenje, katastar i
imovinsko pravne poslove
Predlagač: Općinski načelnik

5. Plan razvoja poljoprivredne proizvodnje na
području Općine Donji Vakuf
Obrada: Služba za privredu, finansije i inspekcijski
nadzor
Podnosilac : Općinski načelnik 	 	
 Donošenje odluka i drugih akata iz
nadležnosti Općinskog vijeća na prijedlog Općinskog
načelnika (iz tekuće djelatnosti Općinskih službi za
upravu) kao i na osnovu prijedloga drugih ovlaštenih
predlagača, u skladu sa odredbama Poslovnika o radu
Općinskog vijeća Donji Vakuf.

Tematsko-  izvještajni dio aktivnosti Vijeća

1. Informacija o realizaciji Programa rada i zaključaka
Općinskog vijeća za period april – juni 2017. godine
Obrada: Stručna služba općinskog vijeća i općinskog
načelnika
Podnosilac: Predsjedavajući općinskog vijeća 		 	 	
2. Izvještaj o utrošku sredstava Budžeta Općine Donji
Vakuf za period od 01.01. do 30.06.2017. godine
Obrada: Služba za privredu, finansije i inspekcijski
nadzor
Podnosilac: Općinski načelnik 		 		
3. Izvještaj o utrošku budžetske rezerve za period
januar – juni 2017. godine
Obrada: Služba za privredu, finansije i inspekcijski
nadzor
Predlagač: Općinski načelnik

4. Informacija o stanju u oblasti privrede i obrta na
području Općine Donji Vakuf
Obrada: Služba za privredu, finansije i inspekcijski
nadzor
Podnosilac: Općinski načelnik 	

5. Izvještaj o stanju u oblasti naplate koncesija
Obrada: Služba za privredu, finansije i inspekcijski
nadzor
Podnosilac : Općinski načelnik 	 		 	 	 	 	
6. Informacija o ostvarivanju prava boraca, ratnih
vojnih invalida, porodica šehida i poginulih
Obrada: Služba za društvene djelatnosti, opću upravu
i civilnu zaštitu
Podnosilac: Općinski načelnik

7. Informacija o stanju korisnika socijalne zaštite, sa
osvrtom na stare, bolesne i invalidne osobe
Obrada: J.U. Centar za socijalni rad Donji Vakuf, OO
Crvenog križa Donji Vakuf i MDD ''Merhamet''
Podnosilac: J.U. Centar za socijalni rad Donji Vakuf,
OO Crvenog križa Donji Vakuf i MDD ''Merhamet''

PERIOD OKTOBAR – DECEMBAR 2017.
GODINE

Normativno – programski dio aktivnosti Vijeća

1. Budžet Općine Donji Vakuf za 2018. godinu (nacrt,
prijedlog)
Obrada: Služba za privredu, finansije i inspekcijski
nadzor
Predlagač: Općinski načelnik

2. Odluka o izvršenju Budžeta Općine Donji Vakuf za
2018. godinu (nacrt, prijedlog)
Obrada: Služba za privredu, finansije i inspekcijski
nadzor
Predlagač: Općinski načelnik

3. Priprema i donošenje Programa rada Općinskog
vijeća Donji Vakuf za 2018. godinu
Obrada: Stručna služba općinskog vijeća i općinskog
načelnika
Predlagač: Kolegij vijeća

4. Program rada Općinskog načelnika za 2018. godinu
Podnosilac: Općinski načelnik

 Donošenje odluka i drugih akata iz
nadležnosti Općinskog vijeća na prijedlog Općinskog
načelnika (iz tekuće djelatnosti Općinskih službi za
upravu) kao i na osnovu prijedloga drugih ovlaštenih

predlagača, u skladu sa odredbama Poslovnika o radu
Općinskog vijeća Donji Vakuf.

Tematsko -  izvještajni dio aktivnosti Vijeća

1. Informacija o realizaciji Programa rada i zaključaka
Općinskog vijeća za period juli – septembar 2017.
godine
Obrada: Stručna služba općinskog vijeća i općinskog
načelnika
Podnosilac: Predsjedavajući vijeća

2. Izvještaj o realizaciji Programa izgradnje objekata
komunalne infrastrukture za 2017. godinu
Obrada: Služba za prostorno uređenje, katastar i
imovinsko pravne poslove
Podnosilac: Općinski načelnik

3. Izvještaj o utrošku sredstava Budžeta Općine Donji
Vakuf za period od 01.01. do 30.09.2017. godine
Obrada: Služba za privredu, finansije i inspekcijski
nadzor
Podnosilac: Općinski načelnik

4. Izvještaj o stanju vodovodne i kanalizacione mreže
na području Općine Donji Vakuf, uključujući
program sanacije gradskog vodovoda i prijedlog
prerade otpadnih voda
Obrada: JKP ''Gradina'' d.o.o. Donji Vakuf
Podnoslac: Direktor JKP ''Gradina'' d.o.o. Donji
Vakuf

5. Informacija o uslovima rada, aktuelnoj
problematici, upisu učenika u prvi razred svih
osnovnih škola i Mješovite srednje škole u školskoj
2017/2018 godini kao i uspjehu i vladanju učenika u
školskoj 2016/2017 godini
Obrada: Sve osnovne škole i Mješovita srednja škola
Podnosilac: Općinski načelnik

6. Informacija o međunarodnoj saradnji Općine
Podnoslac: Općinski načelnik

II
Nadležno radno tijelo odnosno Općinski

načelnik će, poštujući rok od 30 dana, obraditi sve
inicijative koje im budu dostavljene, a Vijeće će na
sjednici donijeti zaključak kojim se inicijativa odbija

ili prihvata.

III
 Sve tačke stavljene u Program rada bit će
uvrštene na dnevni red sjednice prema planiranim
rokovima. Predlagač je obavezan blagovremeno
pripremiti materijale i iste po potrebi dodatno
obrazložiti i pojasniti.
 U slučaju da materijal nije blagovremeno
pripremljen predlagač je obavezan Općinskom vijeću
dati obrazloženje o razlozima za nepripremanje.

IV
Tačke dnevnog reda, čiji predlagač nije

prisutan na sjednici Općinskog vijeća, u pravilu se
neće razmatrati, osim ako Općinsko vijeće u
konkretnom slučaju ne odluči drugačije.

V
U cilju sticanja dodatnih znanja i vještina bit

će, po potrebi, organizovana edukacija vijećnika.

VI
Ovaj Program će biti objavljen u ''Službenom

glasniku Općine Donji Vakuf''.

Broj:01-05-02267/16
Donji Vakuf,29.12.2016.godine

Predsjedavajući općinskog vijeća
Rujanac Naser s.r.

-----------------------------------------------------------------------------------

110
 Na osnovu člana 7. Zakona o budžetima u
Federaciji Bosne i Hercegovine (''Službene novine
Federacije BiH'', broj: 102/13, 9/14, 13/14, 91/15 i
102/15), člana 24. Statuta Općine Donji Vakuf
(''Službeni glasnik Općine Donji Vakuf'', broj: 1/08,
2/12 i 3/16) i člana 76. Poslovnika o radu Općinskog
vijeća Donji Vakuf  (''Službeni glasnik Općine Donji
Vakuf'', broj: 5/08, 2/10 i 4/10), Općinsko vijeće
Donji Vakuf, na  2. redovnoj sjednici održanoj
29.12.2016. godine, donosi

O D L U K U
o izvršenju Budžeta Općine Donji Vakuf

za 2017. godinu

I – OPĆE ODREDBE

Član 1.
Ovom Odlukom uređuje se način izvršenja

Budžeta Općine Donji Vakuf za 2017. godinu (u
daljem tekstu Budžet), te uslovi i postupak
raspolaganja prihodima i rashodima.

Član 2.
Budžet se sastoji od Općeg i Posebnog dijela.
Opći dio budžeta sastoji se od Računa prihoda

i rashoda i Računa finansiranja, a posebni dio budžeta
sastoji se od  rashoda i izdataka budžetskih korisnika
raspoređenih u tekuće i razvojne programe za tekuću
budžetsku godinu i naredne dvije godine.

II – TRANSPARENTNOST I JAVNOST

Član 3.
Budžet prikazuje ukupne  javne prihode i

javne rashode.
Izvršenje Budžeta objavljivat će se  ukupno i

po budžetskim korisnicima u ''Službenom glasniku
Općine Donji Vakuf''.

III – REVIZIJA I KONTROLA BUDŽETA

Član 4.
Nadzor nad upotrebom budžetskih sredstava,

vrši se shodno članu 15. Uredbe o računovodstvu
budžeta u Federaciji BiH (''Službene novine

Federacije BiH'', broj 34/14).

Nadzor nad finansijskim, materijalnim i
računovodstvenim poslovanjem te nad zakonitošću i
svrsishodnom upotrebom budžetskih sredstava
obavlja Općinsko vijeće putem Komisije koju osniva
svojom Odlukom.

Član 5.
 O korištenju sredstava Budžeta, Općinski
načelnik podnosi izvještaj Općinskom vijeću za
period od tri (3), šest (6) i devet (9) mjeseci tekuće
godine, kao i godišnji izvještaj o obračunu i izvršenju
Budžeta Općine.

IV – IZVRŠENJE BUDŽETA

Član 6.
Sredstva budžeta osiguravaju se budžetskim

korisnicima ( u daljem tekstu: korisnici) koji su u
posebnom dijelu Budžeta određeni kao nosioci
sredstava na pojedinim pozicijama.

Korisnici budžetska sredstva koriste samo za
namjene koje su određene Budžetom i do određenog
iznosa.

Član 7.
Korisnici budžetska sredstva koriste u skladu

sa svojim godišnjim finansijskim planom i
programom, a po dinamici utvrđenoj tromjesečnim i
mjesečnim planovima.

Nadležni organi budžetskih korisnika
utvrđuju mjesečne planove izvršenja izdataka, a u
okviru odobrenih sredstava iz stava 1. ovog člana.

Član 8.
Korisnici imaju obavezu namjenske upotrebe

sredstava iskazanih u posebnom dijelu budžeta, a
korištenje tih sredstava mora biti usklađeno sa
tromjesečnim i mjesečnim planom izvršenja.

U slučaju da se sredstva budžeta ne ostvaruju
u planiranim iznosima, doznaka sredstava
budžetskim korisnicima vršit će se srazmjerno  sa
prilivom sredstava.

Ukoliko zbog neusklađenosti priliva
sredstava i planiranih rashoda dođe do trajnih teškoća,
Općinski načelnik predlaže Općinskom vijeću
donošenje Rebalansa budžeta.

Ukoliko se ostvari višak prihoda nad
rashodima, prije usvajanja eventualnog rebalansa,  isti
se usmjerava u otplatu duga općine, te otplate duga
Javnih ustanova i javnih preduzeća srazmjerno
njihovom ućešću u otplati duga.

Član 9.
Na prijedlog budžetskog korisnika, Općinski

načelnik može donijeti odluku da se nedovoljno
predviđeni izdaci korisnika podmire iz vlastitih
sredstava ili sredstava drugih korisnika smanjenjem
sredstava na njihovim pozicijama, najviše do 10% u
odnosu na iznos predviđen datom stavkom.

Član 10.
Korisnici su obavezni Općinskom načelniku

dostavljati tromjesečne planove korištenja odobrenih
im budžetskih sredstava 15 dana prije početka
tromjesečja, a do  25. tekućeg mjeseca dostavljati
prijedlog mjesečnog računskog plana za slijedeći
mjesec po pozicijama utvrđenim tromjesečnim
finansijskim planom.

Član 11.
O korištenju sredstava tekuće budžetske

rezerve odlučuje Općinski načelnik.
Sredstva tekuće budžetske rezerve koristit će

se za nepredviđene ili nedovoljno predviđene izdatke,
a prema odlukama Općinskog načelnika.

Općinski načelnik obavezan je najmanje dva
puta (polugodišnje i godišnje) izvještavati Općinsko
vijeće o korištenju sredstava tekuće budžetske rezerve.

Član 12.
Sva prikupljena i naplaćena sredstva, koja

pripadaju Budžetu Općine obavezno se uplaćuju na
račun prihoda Budžeta.

Član 13.
Pogrešno ili više uplaćeni prihodi u Budžet

vraćaju se na teret tih prihoda. Rješenje o tome donosi
Služba za privredu, finansije i inspekcijski nadzor.

Član 14.
Sredstva utvrđena u ekonomskom kodu

614410 – Sufinaniranje javnih ustanova koristiće se
kako slijedi:

     - Grant JU Centar za socijalni rad

sufinansira se iz Budžeta u visini bruto plaće, toplog
obroka i dijela materijalnih troškova.
                - Grant JU Centar za kulturu, informisanje i
sport, u čijem sastavu će biti JU Dom kulture i JP
RTV, sufinansiraće se iz budžeta i dalje odvojeno kao
tri pravna subjekta do okončanja postupka pravnih
procedura za gašenje JU Dom kulture i JP RTV, u
visini bruto plaće a na osnovu dostavljenih prethodno
podnesenih zahtjeva koji treba da sadrži namjenu i cilj
i dokaze o uplaćenim bruto plaćama za predhodni
mjesec, a srazmjerno punjenju budžeta.

Grantovi JU Dječiji vrtić i Vatrogasno
društvo, sufinansiraju se iz Budžeta u visini bruto
plaće a na osnovu dostavljenih prethodno podnesenih
zahtjeva koji treba da sadrži namjenu i cilj i dokaze o
uplaćenim bruto plaćama za predhodni mjesec, a
srazmjerno punjenju budžeta.

Član 15.
Javne ustanove i javna preduzeća, kao

korisnici budžetskih sredstava Općine, dužni su
najmanje jednom tromjesečno dostaviti izvještaj o
namjenskoj upotrebi budžetskih sredstava, kao i o
postignutim rezultatima iz aktivnosti koje su tim
sredstvima finansirane, Općinskom načelniku.

Član 16.
Sredstva iz stavke: Grant Merhamet –

narodna kuhinja, Grant za sport, Grant NVO-
Udruženja proistekla iz odbrambenih ratova 41.-45.,
92.-95., RVI i Porodice šehida i poginulih boraca i
Grant NVO-Crveni križ koristit će se isključivo
prema programima i projektima koje su ove
organizacije dužne dostaviti. Najmanje jednom
tromjesečno dužni su Općinskom načelniku dostaviti
izvještaj o namjenskoj upotrebi budžetskih sredstava,
kao i o postignutim rezultatima iz aktivnosti koje su
tim sredstvima finansirane.

Član 17.
Sredstva iz stavke  - Kapitalni grantovi koristit

će se u skladu sa Programom izgradnje objekata
komunalne infrastrukture te Programom zajedničke
komunalne potrošnje   koji donosi Općinsko vijeće.

Otplata kredita za Sportsku dvoranu plaćat će
se iz stavke za ovu namjenu po utvrđenoj dinamici sa
Razvojnom bankom.

Član 18.
Sredstva iz stavke Grant nevladinim

organizacijama doznačit će se za projekte koje će
rangirati Komisija za odabir projekata nevladinih
organizacija a koju formira Općinski načelnik koja će
projekte odabirati prema kriterijima utvrđenim u
Vodiču za nevladine organizacije i Sporazumu između
nevladinih organizacija, općinskog vijeća i općinskog
načelnika.

Član 19.
Postupak nabavke investicijskih dobara i

usluga mora se voditi u skladu sa Zakonom o javnim
nabavkama BiH.

Komisiju za javne nabavke imenuje Načelnik
općine.

Član 20.
Sredstva iz stavke Grant za prevoz učenika

koristit će se u skladu sa Odlukom o naknadi troškova
za prevoz učenika koju donosi Općinsko vijeće Donji
Vakuf, a sredstva se koriste na osnovu kriterija za
raspodjelu ovih sredstava, a na prijedlog Službe za
društvene djelatnosti, opću upravu i civilnu zaštitu.

Član 21.
Sredstva iz stavke Stipendiranje studenata

koristit će se na osnovu Odluke Općinskog vijeća za
stipendiranje studenata i isplaćivat će se mjesečno,
deset mjeseci u godini, do svakog 5.-og u mjesecu.

Član 22.
Sredstva utvrđena u stavki ''Političke stranke

– finansiranje parlamentarnih grupa'' raspoređivat će
se prema Odluci o finansiranju političkih stranaka –
parlamentarnih grupa, koju će donijeti Općinsko
vijeće.

Član 23.
Sredstva iz stavke naknade vijećnicima,

dnevnice, naknade komisijama kao i druge naknade
svim ostalim budžetskim korisnicima uplaćivat će se
redovno za svaki mjesec na osnovu posebne odluke
nadležnog organa i ove odluke.

Član 24.
Sredstva budžetske stavke ' 'Pri jem

pripravnika/volontera'' koristit će se za prijem

volontera (do12 mjeseci) u javnim preduzećima,
javnim ustanovama, te drugim pravnim subjektima,
osoba isključivo bez radnog iskustva, a na osnovu
raspisanog javnog oglasa objavljenog na oglasnoj ploči
Općine, Birou za zapošljavanje i Radio televiziji Donji
Vakuf.

V – ZAVRŠNA ODREDBA

Član 25.
Ova odluka stupa na snagu danom

objavljivanja u ''Službenom glasniku Općine Donji
Vakuf'', a primjenjivat će se od 01.01.2017. godine.

Broj:01-14-02269/16
Donji Vakuf,29.12.2016.godine

Predsjedavajući općinskog vijeća
Rujanac Naser s.r.

-----------------------------------------------------------------------------------
111
 Na osnovu člana 13. Zakona o principima
lokalne samouprave u Federaciji Bosne i Hercegovine
(''Službene novine Federacije BiH'', broj 49/06), člana
22. Zakona o stvarnim pravima FBiH (''Službene
novine Federacije BiH“, broj: 66/13 i 100/13), člana
45. Zakona o sportu (''Službene novine SBK/KSB'',
broj: 8/05 i 10/3) i člana 24. Statuta Općine Donji
Vakuf (''Službeni glasnik Općine Donji Vakuf'', broj:
1/08, 2/12 i 3/16), Općinsko vijeće Donji Vakuf na 2.
redovnoj sjednici održanoj 29.12.2016. godine, donosi

O D L U K U
o davanju na upravljanje i korištenje objekta

''Gradska sportska dvorana'' u Donjem Vakufu

Član 1.
Općina Donji Vakuf kao vlasnik i posjednik

daje na upravljanje i korištenje Javnoj ustanovi Centar
za kulturu, informisanje i sport Donji Vakuf objekat
''Gradska sportska dvorana'', izgrađen na zemljištu
k.č. br. 176/9 i k.č. br. 178/5, ZK ul. br. 1554, SP
Donji Vakuf,  k.č. br. 184/11 i k.č. br. 183/17, ZK ul.
br. 1722, SP Donji Vakuf odnosno k.p. br. 1474/3,
k.p. br. 1475/3, k.p. 1478/11, k.p. br. 1590/7, PL br.
309 , KO Donji Vakuf I.

Upravljanje i korištenje „Gradske sportske
dvorane“ uključuje mogućnost da, uz prethodno
pribavljenu saglasnost Općinskog vijeća, Javna
ustanova Centar za kulturu, informisanje i sport
Donji Vakuf izdaje poslovne prostore, koji su
izgrađeni u ''Gradskoj sportskoj dvorani'', pod zakup.

Član 2.

Javnoj ustanovi Centar za kulturu,
informisanje i sport Donji Vakuf stavlja se u dužnost
da se ''Gradska sportska dvorana'' koristi sa pažnjom
dobrog domaćina i namjenski u skladu sa pozitivnim
zakonskim propisima FBiH i Srednjobosanskog
kantona/Kantona Središnja Bosna, te odlukama
Općinskog vijeća Donji Vakuf kojima se regulira
status i rad Javne ustanove Centar za kulturu,
informisanje i sport.

Član 3.

Upravljanje i korištenje ''Gradske sportske
dvorane'' ne može se upisati u zemljišnu knjigu i
katastarski operat niti se može prenositi na druge
pravne subjekte.

Član 4.

Upravljanje i korištenje ''Gradske sportske
dvorane'' u funkciji je ostvarenja prava i ispunjenja
obaveza JU Centar za kulturu, informisanje i sport
Donji Vakuf.

Upravljanje i korištenje ''Gradske sportske
dvorane'' traje sve dok postoje uslovi za obavljanje
djelatnosti JU Centar za kulturu, informisanje i sport
Donji Vakuf.

Član 5.

Upravljanje i korištenje detaljno će se
definirati ugovorom kojim će se urediti način
upravljanja i korištenja, te održavanja i upotrebe
objekta ''Gradska sportska dvorana'', kao i druga
prava i obaveze.

Ovlašćuje se Općinski načelnik da sačini i u
ime Općine Donji Vakuf potpiše Ugovor iz stava 1.
ovog člana.

Član 6.

Ova Odluka stupa na snagu danom
objavljivanja u ''Službenom glasniku Općine Donji
Vakuf''.

Broj:01-31-02270/16
Donji Vakuf,29.12.2016.godine

Predsjedavajući općinskog vijeća
Rujanac Naser s.r.

-----------------------------------------------------------------------------------
112
 Na osnovu člana 13. Zakona o principima
lokalne samouprave u Federaciji Bosne i Hercegovine
(''Službene novine Federacije BiH'', broj 49/06), člana
22. Zakona o stvarnim pravima FBiH (''Službene
novine FBiH'', broj: 66/13 i 100/13), člana 17. stav 2.
Zakona o vodama FBiH (''Službene novine FBiH'',
broj 70/06), a u vezi sa članom 11. stav 3. Zakona o
vodama SBK/KSB (''Službene novine SBK/KSB'',
broj 11/09) i člana 24. Statuta Općine Donji Vakuf
(''Službeni glasnik Općine Donji Vakuf'', broj: 1/08,
2/12 i 3/16) Općinsko vijeće Donji Vakuf na 2.
redovnoj sjednici održanoj 29.12.2016. godine, donosi

O D L U K U
o davanju na upravljanje i korištenje objekta

''Pumpna stanica'' u Pruscu

Član 1.
Općina Donji Vakuf kao vlasnik i posjednik

daje na upravljanje i korištenje JKP ''Gradina'' doo
Donji Vakuf pumpnu stanicu koja je izgrađena na
zemljištu k.č. br. 1197/2, ZK ul. br. 1167, SP Prusac
odnosno k.p. br. 1572/2, PL br. 66, KO Prusac II.

Član 2.
JKP „Gradina“ doo Donji Vakuf stavlja se u

dužnost da se ''Pumpna stanica'' koristi sa pažnjom
dobrog domaćina i namjenski u skladu sa pozitivnim
zakonskim propisima FBiH i SBK/KSB, te odlukama
Općinskog vijeća Donji Vakuf kojima se reguliraju
status i rad JKP „Gradina“ doo Donji Vakuf.

Član 3.
Upravljanje i korištenje ''Pumpne stanice'' ne

može se upisati u zemljišnu knjigu i katastarski operat
niti se može prenositi na druge pravne subjekte.

Član 4.
Upravljanje i korištenje ''Pumpne stanice'' u

funkciji je ostvarenja prava i ispunjenja obaveza JKP
''Gradina'' doo Donji Vakuf.

Upravljanje i korištenje ''Pumpne stanice''
traje sve dok postoje uslovi za obavljanje djelatnosti
JKP „Gradina“ doo Donji Vakuf.

Član 5.
Upravljanje i korištenje ''Pumpne stanice''

detaljno će se definirati ugovorom kojim će se urediti
način upravljanja i korištenja, te održavanja i upotrebe
objekta ''Pumpna stanica'', kao i druga prava i
obaveze.

Ovlašćuje se Općinski načelnik da sačini i u
ime Općine Donji Vakuf potpiše Ugovor iz stava 1.
ovog člana.

Član 6.
Ova Odluka stupa na snagu danom

objavljivanja u ''Službenom glasniku Općine Donji
Vakuf''.

Broj:01-31-02271/16
Donji Vakuf,29.12.2016.godine

Predsjedavajući općinskog vijeća
Rujanac Naser s.r.

-----------------------------------------------------------------------------------
113
 Na osnovu člana 14. Zakona o ustanovama
(''Službeni list R BiH'', broj: 6/92, 8/93 i 13/94),
člana 24. tačka 21. Statuta Općine Donji Vakuf
(''Službeni glasnik Općine Donji Vakuf'', broj: 1/08,
2/12 i 3/16) i člana 76. Poslovnika o radu Općinskog
vijeća Donji Vakuf (''Službeni glasnik Općine Donji
Vakuf'', broj: 5/08, 2/10 i 4/10), Općinsko vijeće
Donji Vakuf na 2. redovnoj sjednici održanoj
29.12.2016. godine,  donosi

O D L U K U
o   pripajanju Javne ustanove Dom kulture Donji

Vakuf Javnoj ustanovi Centar za kulturu,
informisanje i sport Donji Vakuf

Član 1.	 Javna ustanova Dom kulture Donji Vakuf,

koja je Odlukom Prelaznog općinskog vijeća Donji
Vakuf o zadržavanju prava osnivača broj: 01/1-023-
845/96 od 01.04.1996. godine, po Rješenju broj: U/I
784/96 od 31.07.1996. godine, upisana u registar Višeg
suda Zenica na registarskom ulošku 2-43, a sada
zavedena u registar Općinskog suda u Travniku pod
MBS: 51-05-0008-11 (stari broj 2-83), pripaja se Javnoj
ustanovi Centar za kulturu, informisanje i sport Donji
Vakuf  koja je po Rješenju Općinskog suda Travnik
broj: 051-0-Reg-09-000115 od 07.07.2010. godine
upisana u registar tog suda pod MBS: 51-05-0049-10.

Član 2.
Javna ustanova Centar za kulturu,

informisanje i sport Donji Vakuf je pravni sljednik
Javne ustanove Dom kulture Donji Vakuf i preuzima
sva njena prava i obaveze  čija vrijednost, utvrđena u
nalazu Stalnog sudskog vještaka ekonomske struke,
podobnosti finansija i tržišnih odnosa, iznosi:

- Prava .......................... 25.918,80 KM
- Obaveze .....................   8.195,80 KM.
Nalaz Stalnog sudskog vještaka ekonomske

struke, podobnosti finansija i tržišnih odnosa od
03.12.2016. godine je prilog ove Odluke.

Član 3.
Zaposlenici koji su sa danom donošenja ove

Odluke bili u stalnom radnom odnosu u Javnoj
ustanovi Dom kulture Donji Vakuf zadržavaju svoj
radno-pravni status i bit će raspoređeni u skladu sa
njihovom stručnom spremom u Javnu ustanovu
Centar za kulturu, informisanje i sport Donji Vakuf.

Član 4.
Na osnovu ove Odluke izvršit će se upis u

sudski registar pripajanja Javne ustanove Dom kulture
Donji Vakuf Javnoj ustanovi Centar za kulturu,
informisanje i sport Donji Vakurf i upis brisanja iz
sudskog registra Javne ustanove Dom kulture Donji
Vakuf.

Prijavu za upis pripajanja Javne ustanove
Dom kulture Donji Vakuf Javnoj ustanovi Centar za
kulturu, informisanje i sport Donji Vakurf i prijavu za
upis brisanja Javne ustanove Dom kulture Donji
Vakuf podnijet će Hrvačić Kenan, Direktor Javne
ustanove Centar za kulturu, informisanje i sport
Donji Vakuf.

Član 5.
Stupanjem na snagu ove odluke prestaje da

važi Odluka o prestanku rada Javne ustanove Dom
kulture Donji Vakuf, broj:  od01-05-01663/16
09.09.2016. godine.

Član 6.
Ova odluka stupa na snagu danom

objavljivanja u ''Službenom glasniku Općine Donji
Vakuf''.

Broj:01-05-02272/16
Donji Vakuf,29.12.2016.godine

Predsjedavajući općinskog vijeća
Rujanac Naser s.r.

-----------------------------------------------------------------------------------

SADRŽAJ
R.b.

OPĆINSKO VIJEĆE
108  Program rada Općinskog vijeća Donji Vakuf za 2017..
 godinu
109. Budžet Općine Donji Vakuf za 2017. godinu
110. Odluka o izvršenju Budžeta Općine Donji Vakuf za
 2017. godinu
111. Odluka o davanju na upravljanje i korištenje objekta
 ''Gradska sportska dvorana'' u Donjem Vakufu
112. Odluka o davanju na upravljanje i korištenje objekta
 ''Pumpna stanica'' u Pruscu
113. Odluka o pripajanju Javne ustanove Dom kulture
 Donji Vakuf Javnoj ustanovi Centar za kulturu,
 informisanje i sport Donji Vakuf.

